Lét-la Pol Ekwi Bay Légliz

Ronm-lan

Sété zapot Pol ki ékwi let sala. I ékwi’y bay sé ich
Bondyé-a ki té an 1égliz-la an vil Ronm-lan. Légliz
sala té ni pli moun ki pa Jwif, magwé i té ni an bon
lavi Jwif osi. An lét sala Pol pwézanté Bon Nouvel-
la konséné Jézi Kwi bay sé moun-an. I moutwé
yo 0si mannyé an nonm sa vini dwét épi Bondyé,
menm siisé Jwif ében ipa Jwif.

Nou kwe Pol té ékwi lét sala pou diféwan wézon:

1. Pou té sa pwépawé sé moun-an kon i té ni pou
vini we yo touswit-la épi pou i té sa di yo konsené
plan-anité fé pou i sa alé Espany-lan.

2. 1 té ékwi yo kon sa i té kay sa pwézanté
plan salvasyon-an ba yo adan an mannye ki té
byen senp kon yo p’oko té wisivwe pyeés lésisyon an
lanmen an zapot avan.

3. I té vlé éspliké wilasyon-an ant Jwif épi moun
ki pa Jwif adan gwan plan-an Bondyé té fé pou
sové nonm-lan. Sé moun-an ki té ka kwe-a mé yo
pa té Jwif-la té vlé widjékté sé Jwif-la paski sé Jwif-
la té ka kontiné swiv sé vyé lwa-a yo té ni avan-an.

An let sala Pol moutwé tout nonm kondisyon
yo douvan Bondyé. I twouvé tout moun Jwif kon
pa Jwif sé péche épi bizwen salvasyon. Salvasyon
sala, Bondyé sevi Jézi Kwi pou potjiwé’y, épi Jézi
té fé sa le 1 mo asou kwa-a. Sa sé an bagay an
nonm ni pou aksépté épilafwa. Lafwa sé pwensip-
la Bondyé ja sévi pou aji épi tout moun.

Kon salvasyon sé koumansman chimen néf-la,
Pol kontiné ka moutweé sé moun-an lé an moun
vini kwe an Jézi, moun sala pa anba pouvwa péché,
i pa anbalwa ni pouvwa lanmo anko. Wézon-an sé
sa —le an nonm kwe an Jézi Kwi, i ka vini manché
épi’y an lanmo’y épi an wézewéeksyon'y, €k sa posib
paski tout moun ki ka kwe an Jézi Kwi ka wisivwe
Lespwi Bondyé.

Apwé sa Pol moutwé yo, sé Jwif-la osi, magwé
apweézan yo pa ka kweé an Jézi Kwi kon yo té sipozé
fé mé yo menm ni anlé an plan pawfé-a Bondyé fé
pou sové 1ézom-lan.

Avan Pol fini i plédé épi tout sa ki ka 1i let sala
pou pwan lafwa-a yo ni an Jézi-a sewyé épi pou yo
menm fe sé bagay-la moun ki ka kwe an Jézi ni pou
fé-a, ni an légliz-la épi an late-a osi.

1 Sé mwen Pol, ki an sévant Jézi Kwi Bondyé
kwiyé pou vini an zapot épi i chwazi mwen pou
pwéché Bon Nouvel-la.

2Bondyé té ja pwonmet Bon Nouveél-la an chay
tan ki pasé, 1é i té fe sé pwofeét-la matjé’y adan
1évanyjil-la.

3-4 Bon Nouvel sala sé konséné Gason’y Jézi Kwi
Senye nou ki té désandan Wa David an lache-a, mé
sé Lespwi Bondyé ki ba li pouvwa lé i wésisité hod
lanmo pou i té sa kondwi kon Gason Bondyé.

> Bondyé sévi Jézi Kwi pou fé mwen wisivwe
lagwas épi pwivilaj-la pou vini an zapot, kon sa
pou lapéti Jézi, mwen té kay sa kwiyé moun adan
tout nasyon pou vini kwe épi mété lafwa yo an
Bondyé.

6 Epi zOt osi anpami sé nasyon sala, zot Bondyé
ja kwiyé-a pou vini sa Jézi menm-lan.

7 Epi sé kon sa mwen ka ékwi zot tout an vil
Ronm, zot Bondyé kontan an chay-la épiija kwiyé
pou vini moun li menm-lan.

Mwen ka mandé Bondyé Papa nou épi Jézi Kwi
Senye pou bay zot lagwas épi lapé.

Pol Wimesyé Bondyé
8 Pwemyéman mwen ka wimeésyé Bondyé an non
Jézi Kwi pou zot tout, paski nouvel-la konsené

lafwa zot ka simen an tout late-a, o
9Bondyé sé témwen mwen. Sé li mwen ka sevi épi

tout tjé mwen kon mwen ka pwéché Bon Nouvel-
la konséné Gason’y-lan, épi i sav mwen ka toujou
pweédyé bay zot.

10 Mwen toujou ka mandé’y si i sa kité mwen
vini we z0t.

11 Mwen vlé we zot an chay kon sa zot sa jwenn
an bennédiksyon ki kay fe lafwa zot vini fo.

12 Sa mwen vlé di-a sé sa, nou kay édé lafwa
yonn a 1ot vini fo, ni lafwa mwen épi lafwa zot osi.

13 Mwen vlé zot sav, fwe ék se, sété toujou an-
tansyon mwen pou vini we zot mé mwen p’oko té
sa vini. Mwen vlé fé moun anpami z0t swiv Jézi
menm kon mwen ja fé anpami sé 1ézot nasyon-an.

14 Mwen ni an obligasyon pou tout moun, ni sa
ki savan kon sa ki sovay, sa ki endiké kon sa ki pa
endiké.

15 Sé sa ki fé mwen anvi pwéché Bon Nouvel-la
bay zot ki ka westé an vil Ronm osi.

Pouvwa Bon Nouveél-la

16 Mwen pa hont pyes pou Bon Nouveél sala,
paski sa sé pouvwa-a Bondyé ja sévi pou sové tout
moun ki ka kwe, pou sé Jwif-la pwemyéman épi sé
sa ki pa Jwif-la osi.

17Paski an Bon Nouveél-laBondyé ja wévélé man-
nye i ka mété nonm dwet épi'y. Epi mannye-aika
mété nonm dweét épi'y-la dépan asou lafwa nonm,
épi sé asou lafwa tousel. Kon 1évanjil-la di, “Nonm-
lan Bondyé ja mété dwet épi'y-la kay viv lavi'y épi
lafwa.”

Tout Moun Koupab Douvan Bondyé

18 paski waj Bondyé ja wévélé soti an syel kont
tout moun ki pa ni Bondyé an lavi yo, kont tout
move bagay nonm ka fé épi sé sa ki sévi movezté
yo0-a pou anpéché moun konnet lavéwité-a.

19 Sa an moun pé konnet konséné Bondyé byen
senp pou yo, paski Bondyé ja moutwé yo akle.

20Dépi tan Bondyé fé laté-a, moun sa konpwann
aklée mannye pouvwa’y pa sa janmen fini épi i
sé vwéman Bondyé. Sé kalité mannye sala ou sa
konpwann li byen. Moun sa konnet sé bagay sala
konséné Bondyé asou sé bagay-la Bondyé ja fé-a.
Pou wézon sala moun pa sa ni pyeés éskiz pou sé
bagay-la yo ka fe-a.

21 Menm si yo sav ki moun Bondyé yé, yo pa
ka ni ba li lonné kon Bondyé-a yo sav i yé-a, ében
wimesy€’y. Mé sa yo ka katjilé sé bétiz tousel, épi
lidé yo ki té vid-la ja plen épi nweése.

22Yo di yo ni lasajes, mé yo kouyon pasé Kki.

23Yo doubout adowé Bondyé-a ki pa ka janmen
mo-a pou adowé imaj nonm fé ki ka sanm moun,
jibyé, zannimo épi sepan.

24 Fpi pou wézon sala Bondyé ja abandonnen yo
adan menm vyé konmeés-la ki an tjé yo-a, pou yo fé
malpwoOpté épi yonn a lot.

25 Fpi menm mannye-a yo wifizé kwe lavéwité-a
konséné Bondyé-a, sé¢ menm mannye yo vini kwe
mansonj. Epi yo alé adowé épi obéyi bagay Bondyé
fé pito yo adowé Bondyé menm, ki fe tout bagay-la
épi ki méwité pou moun adowé’y pou lavi diwant-
lan. Ensiswatil.

26 Pou menm wézon sala Bondyé abandonnen
yo adan vyé dézi honté yo-a. Sé madanm-lan
menm, yo gaté mannye Bondyé té meété pou yo fé
zafé yo-a, épi yo ka kouché épi yonn a 1ot adan an
mannye ki pa natiwel.

27 Epi sé nonm-lan osi, yo doubout domi épi
madanm ek yo vlé nonm kon yo pou madanm yo.
Nonm ka fé tout sot kalité malpwopté épi yonn a
1ot. Epi pou lapéti sa, Bondyé pini yo menm kon yo
té méwité pou mové mannye-a yo konpoté ko yo-a.

28 Sé pa sa tousel: Kon yo pa té kwe i nésése pou
konnét Bondyé, Bondyé abandonnen yo épi vyeée
lidé sal yo-a, €k sé pou wézon sala yo ka fe tout vyé
bagay ki pa bon pou fé-a.

29 Lavi yo plen épi tout sot kalité movezté: Yo
méchan, yo vowas, yo benyen vis, yo jalou an chay,
yo ka tjwé, yo ka goumen, yo ka kwennen, yo pa sa
dako épi moun, yo ka malpalé,

30 yo ka sali non 1éz0t, yo hayi Bondyé, yo ka
ensilté moun, yo benyen logey, yo bava, yo ka
katjilé pli mannye pou fé movezté, yo ka dézobéyi
manman yo épi papa yo,



RONM 1:31 vi RONM 2:6

31yo kouyon, yo pa ka tjenn pwonmet yo épi yo
ka twété moun kon zannimo kon yo menm yé.

32 Magwé yo sav Bondyé ja di sé moun-an ki
ka fe sé bagay sala méwité mo, sé pa kontiné yo
ka kontiné fe sé bagay sala tousel, mé yo ka jik
ankouwajé 1ot moun pou fe yo osi.

2

Jijman Bondyé

1 Kon sa zot pa ni pyes eskiz, zot tout ki ka jijé-
a, mwen pa meélé ki moun ou yé. Lé ou jijé an
1ot moun, kon ou ka pasé jijman asou’y-la, ou ka
kondanné ko'w, paski ou ki jij-la ka fe sé menm
bagay-la.

2Nou sav le Bondyé ka jijé sé moun-an ki ka fé
sé bagay sala, i ka jijé dweét.

3Es si ou kwe, ou majo sala ki ka jijé-a, 1& ou pasé
jijman asou sé moun-an ki ka fé sé bagay sala épi
ou ka fé sé menm bagay-la, ou kay chapé jijman
Bondyé?

4 Magwé nou sav Bondyé ni an tjé féb pou nou,
épi 1 pa pwésé pou jijé ek i ni pasyans, mé wann-
man zOt pa ka pwan sa pou anyen. Es si zot p’0ko
weéyalizé wézon-an Bondyé otan bon pou nou-an sé
paski i vlé nou wépanti?

5 Mé kon tje'w épi tét ou wed otan-an, ou ka
asanblé waj Bondyé kont ko’'w asou jou sala le tout
moun kay konpwann mizi faché Bondyé faché épi
mannye jijman’y toujou dweét-la.

6 Bondyé kay bay tout moun sa yo méwité asou
twavay-la yo ja fe-a.

7 Sé sa ki ni pasyans kon yo ka chaché pou sé
bel bagay-la Bondyé kay di konsené yo an dényé
tan-an épi lonne-aikay ba yo-a, yo kay jwenn lavi
étonnel.

8 Mé sé sa ki ka gadé pou lantéwé yo tousel-la,
épi pito yo obéyi lavéwité yo ka obéyi movezté-a,
Bondyé kay vidé tout waj li asou yo.

9 La kay ni asé twibilasyon épi soufwans pou
tout moun ki ka fe movezté, pou sé Jwif-la avan,
épi pou sé sa ki pa Jwif-la osi.

10 Mé pou sé sa ki ka fé bon-an, Bondyé kay di
tout bel bagay konséné yo, épi i kay ba yo lonne ek
lapé, sé Jwif-la avan épi sé sa ki pa Jwif-la osi,

11 paski Bondyé ka twété tout moun menm man-
nye.

12 Sé sa ki péché paski yo pa té sav sa lwa-a di-a
kay péwi menm si yo pa té konneét lwa-a, épi tout
sa ki péché 1é yo té konnet lwa-a, Bondyé kay sévi
menm sé bagay-la ki ékwi an lwa-a pou jijé yo.

13 Bondyé pa ka mété moun dwet épi’y paski yo
ka kouté le lwa-a ka li, mé 1 ka mété moun dwet
épi’y le yo fé sa lwa-a di yo pou fe.

14Sé nasyon-an ki pa Jwif-la, ki pa menm ni lwa-
a,lelidé yokadiyo fe sé bagay-lalwa-a ka dimoun
pou fé-a, yo ka moutwé kon sayo savkisaan moun
ni pou fe épisaipapou fe, menm siyo pa té nilwa-
a ékwi.

15 Yo ka moutwé anko, sa lwa-a ka di pou fe-a
ékwi an tjé yo. Konsyans yo menm Kka testifyé sa
vweé, épi déle lidé yo ka di yo yo fe an bagay ki pa
bon, épi an 1ot 1é i ka di yo sa yo fe-a bon.

16 Epi sa kay vini aklé asou jou-a Bondyé kay sévi
Jézi Kwi pou jijé tout sigwé nonm, menm kon Bon

Nouveél-lamwen ka pweéché-a di.

Sa Lwa-a Di Konséné Sé Jwif-la

17Bon, ou menm ki kwiyé ko'w an Jwif, épi ki ka
dépan asou lwa-a, épi ki ka bavadé telman konséné
wilasyon-an ou ni épi Bondyé-a,

18 épi ou sav ki sa Bondyé vlé'w fe, épi ou ja
aksepté sé bagay-la ki pli bon-an paski lwa-a ja
moutwé’'w sé bagay sala,

19 épi si ou asiwé ou sa moutwé moun ki aveg
chimen-an, épi ou sé kleté pou sé sa ki an nwese-
a,

20 ou sé yonn ki ka enstwi sa ki kouyon épi sa ki
manmay toujou, anfen ou asiwé, paski ounilwa-a,
ou konnét tout bagay byen épi sa ou di sé lavéwité
fyeplé —

21 ou apwézan ki ka enstwi 1€z0t-1a, és si ou pa sa
enstwi ko'w? Kon ou ka di an moun pa ni pou vole-
a, €s si ou menm ka vole?

22 Ou di an moun pa sipozé fe adilté kouman.

Es si ou menm ka fé adilté? Ou ki pa sa sipoté fo
bondyé-a, es si ou ka kasé kay sé fo bondyé sala épi
vole bagay adan yo?

23 Qu ki ka bavadé konsené lwa-a, €s si ou ka
annékoz moun pou déwespekté Bondyé paski ou
menm ka kasé lwa-a?

24Kon 1évanjil-la di, “Sé pou lapéti zot, sé nasyon-
an ki pa Jwif-la ka ensilté non Bondyé.”

25 Sel mannye sikonsizyon sa bennéfis an moun
sé sii ka tjenn lwa-a, mé si i kasé lwa-a sikon-
sizyon’y-lan pa kay sinifyé’y anyen.

26 Kon sa sian moun ki pa sikonsayz ka tjennlwa
Bondyé, Bondyé ka gadé moun sala menm kon an
moun ki sikonsayz.

27Sa ki pa sikonsayz-la mé yo ka obéyi lwa-a kay
kondanneé zot, paski menm sizot nilwa-a matjé épi
zot sikonsayz, zot ka kasé lwa-a toujou.

28 Sé pa paski ou ka gadé kon an Jwif ou sé
an Jwif pou vwé. Ni kon ou sikonsayz-la ou sé
vwéman an Jwif.

29 Okontwe ou sé an Jwif pou vwé épi ou sikon-
sayz pou vwé lé ou bay Bondyé tje'w. Lwa-a ki
matjé-a pa sa fe sa. Sé Lespwi Bondyé tousel ki ka
fé sa. Epi sé Bondyé épi pa 1ot nonm ki ka bay an
nonm kon sa lonne.

1Ki lavantay ou ni si ou sé an Jwif, ében ki vale
ki an sikonsizyon?

21 ni an chay lavantay an sa. Pweémyéman,
Bondyé bay sé Jwif-la lévanjil-la pou yo té sa
pweézeve'y.

3Mé ki mannyeité kay yé siadan sé Jwif-la pa té
fé sa yo té sipozé fe-a? Es si sa kay anpéché Bondyé
fé saidiikay fe-a?

4 Awa! Sa Bondyé di toujou vwé menm si tout
moun sé an mante. Kon lévanjil-la di,

“Dépi ou menm Bondyé palé,
tout moun kay weé nétaman sa ou di-a sé
lavéwité,
épi népot le ou fe défans ko'w,
ou kay moutwé moun sa ou fe-a dwet.”

5> Mé le nou fée mové, si sa ka moutwé akleé mizi

dweét Bondyé dwet, ki sa nou kay di? Es si nou kay

di Bondyé pa dwet kon i ka pini nou pou movezté
sala? (Mwen ka palé kon an nonm té kay palé.)

6 Awa! Paski si Bondyé pa dwet, ki mannye i ka
fe jijé late-a?

7Mé si kon mwen ka fé mové-a, sa kay édé moun
weé mizi dwet Bondyé dwet épi i kay jwenn pli
lonneé pou sa, pouki mwen kondanné toujou kon
an péche?

8 Fben pouki ou pa ka annék di toubonnman,
“Annou fé movezté, paski sé bonté nou kay
jwenn?” Pou byen di'w, an chay moun ka ensilté
mwen épi yo ka sali non mwen pou sa, paski yo
di sé sa mwen ka pweéché. Kanmenm Bondyé kay
kondanné sé moun sala menm kon yo méwité.

Pyésonn Pa Ka Toujou Fé Sa Ki Dwét
9Kisanousadipouvwé? Nousé Jwif-la plimeye
pasé sé sa ki pa Jwif-la? Awa! Paski fini nou fini
moutwé mannye nou tout, Jwif kon sa ki pa Jwif,
anba pouvwa péché.
10Kon i ékwi an lévanjil,
“La pa ni pyesonn ki ka viv dweét, pa menm yonn.
111.a pa ni pyésonn ki ka konpwann.
La pa ni pyésonn ki ka gadé pou Bondyé.
12Yo tout ja tounen do yo asou Bondyé,
yO pyes pa vo anyen.
Pyésonn pa ka fe sa ki bon, pa menm yonn.
131.é yo ouve bouch yo pou palé,
i menm kon an twou ki ouvé an té-a pou valé
) moun.
Epiyo ka sévilanng yo pou toujou kwennen moun.
Deye lév yo ni vlen menm kon an danjéwé
sépan.

14 Tout le yo ouve bouch yo pou palé, yo toujou ka
jiweé,
épi pawol yo toujou anme.
15Yo ka gadé pou tout ti chans yo jwenn pou yo sa
tjwé moun,
16 Toupatou yo pasé yo ka kité an ling mize épi
soufwans.
17Yo pa konnet ki mannyé pou viv an lapé.
18 Konsyans yo pa ka janmen ba yo pou yo sa abésé
ko yo douvan Bondyé.”
19 Bon, nou sav tout bagay ki matjé an lwa-
a matjé bay sé moun-an ki anba lwa-a. Kon sa
pyésonn pa sa ni an éskiz, épi nou kay we mannye
tout late-a koupab douvan Bondyé.
20 Menm si an moun fé sa lwa-a di'y pou fe, sa
pa vlé di moun sala dwet épi Bondyé. Okontwe sa
lwa-a ka fé sé sa: I ka fé moun sav yo sé péche.

Mannyé Bondyé Mété Nonm Dwet Epi'y

21 Mé apwézan Bondyé té ja wévélé mannye-a i
ka mété moun dwet épi’y-la épi i pa té sevi lwa-a
pou fe sa, magwé sa ki ékwi an lwa Bondyé-a épi
0si sa sé pwofet-la ékwi-a té palé konséné sa.

22 Epi mannye-a Bondyé ka mété an moun dwet
épi'y-la sé 1é moun sala mété lafwa’y an Jézi Kwi,
épi sé kon sa i ka fé bay tout moun ki ka kwe an li.
La pa ni pyés diféwans,

23 paski tout moun ja péché, épi pyeésonn pa bon
asé pou fe Bondyé aksépté’y.

24 Bondyé ja moutwé nou mizi lib lagwas li lib,
18 i sévi Jézi Kwi pou mété nonm dwet épi’y. Epi sé
Jézi Kwi menm ki ban nou libeté nou.

25 Bondyé ofe Jézi kon sa Jézi té kay moun-an ki
té kay pawdonnen péché nonm. Jézi fé sa le i té
mo, épi péché nonm pawdonnen le yo mété lafwa
yo an li. Bondyé fé sa pou moutwé nou i té vlé
mété nonm dwet épi’y. Antan avan,le moun péché
Bondyé pwan pasyans €épi yo épiipa di anyen.

26 Bondyé fe sa pou moutwé nou an tan-an nou
ka vivapwézan-an i menm Bondyé ka fe sa ki dwet,
épi moun-an ki nilafwa an Jézi-a, i kay mété moun
sala dweét épi’y.

27 Ki wézon an nonm ni pou bavadé? Mwen
kay di i pa ni pyés wézon. Mé, i ka swiv lwa-a,
kouman. Es siipa sa bavadé? Awa! Leé ou swiv
lwa-a sa pa kay fé ou vini dwéet douvan Bondyé.
Sel mannye an moun sa vini dwet épi Bondyé sé
lé imété lafwa’y an Jézi.

28 Kon sa nou ka we nétaman sé lafwa tousel ki
ka fé an nonm vini dweét épi Bondyeé, épi sé pa lé i
swiv lwa-a.

29 Eben és si Bondyé sé Bondyé sé Jwif-la tousel
épi 1 pa Bondyé sé sa ki pa Jwif-la? Mé non! I sé
Bondyé yo osi.

30 Bondyé sé sel Bondyé ki ni, épi i kay mété
moun dwet épi’y ki ou sikonsayz opa, dépi ou mété
lafwa’'w an Jézi Kwi.

31Fs si sa vlé di kon nou mété lafwa nou an Jézi-a
nou sa jété lwa-a? Awa! Okontweé nou ka bay lwa-
a vale-aisipozé ni-an.

4

Mannyé Abrahanm Vini Dwét Epi Bondyé

1Bon, nou kay gadé ki sa ki té wivé Abrahanm
gwan gwanpapa sé Jwif-la.

2 Si Bondyé mété Abrahanm dwet épi’y pou
lapéti sa Abrahanm fe, i té sa bavadé, mé pa
douvan Bondyé.

3 Paski 1évanjil-la di, “Bondyé gadé Abrahanm
kon an moun ki dwet douvan’y paski Abrahanm
té nilafwa an 1i.”

4Bon, lé an nonm twavay, lajan-an i jwenn-an sé
pa an kado, mé sa sé lajan-an i twavay pou-a.

5 Mé si nou gadé moun-an ki pa ka dépan asou
twavay li-a mé ka dépan asou Bondyé ki ka méte
moun ki mové dwet épi'y-la, nou kay we sé lafwa
moun sala Bondyé ka konsidiwé 1é i ka mété’y
dweét épi’y.

6 Nou sa we an lévanjil-la koté Wa David té
di menm bagay-la koté i palé konséné mannye
nonm-lan Bondyé ja aksépté kon an moun ki dweét
épi'y-la kontan an chay, magwé nonm sala pa té fé
anyen pou Bondyé té antwé an fave’y.

71dj,

“Sé moun-an Bondyé ja pawdonnen pou tout sé
mové bagay-la yo ka fé-a épiija tiwé péché
yo-a kontan an chay.

8 Wi, nonm-lan Bondyé pa ka matjé péché’y-la
kontan an chay.”

9 Bon, kontantman sala i ka palé konséné-a, es
si sé asou sé sa ki sikonsayz-la tousel, ében asou
sé sa ki pa sikonsayz-la 0si? Nou ja moutwé koté
lévanjil-ladi, “Abrahanm té kwe an Bondyé, épi kon
ité nilafwa an Bondyé-a Bondyé aksepté’y kon an
nonm ki dwet épi’y.”

10 Ki 1& bagay sala pwan kou? Es si sé 1& Abra-
hanm té sikonsayz, ében apwé i té sikonsayz? Sé
pa apwé i sikonsayz i pwan kou, mé sé avan i té
sikonsayz.

11 Epi 1é Abrahanm vini sikonsayz, sikonsizyon
sala té kon an mak pou moutwé i sé lafwa’y ki
mété’y dwet épi Bondyé, épi lafwa sala, i té ni'y
avan 1 té sikonsayz. Sé kon sa Abrahanm sé
papa tout sa ki ka kwe an Bondyé, épi Bondyé ja
aksepté yo kon moun ki dwet épi’y menm si yo pa
sikonsayz.

12 Abrahanm sé papa sé moun-an ki sikonsayz-
la osi, sé pa sé sa ki sikonsayz toubonnman, mé sé

sa ki ka swiv menm chimen lafwa-a Abrahanm te
swiv-la avan i té sikonsayz-la.

Bondyé Fé An Pwonmét Bay Abrahanm

13 Bondyé té fé an pwonmet bay Abrahanm
épi désandan’y ki di kon sa yo kay éwityé late-a.
Pwonmeét sala pa té vini kon yo té ka swiv lwa-a,
mé sé kon Abrahanm kwé an Bondyé-a, Bondyé
aksepté’y kon an moun ki ka viv dweét épi’y.

14 Paski si sé sa ki swiv lwa-a ki ka éwityé late-
a, €ben, lafwa pa kay ni vale-a i sipozé ni-an, épi
pwonmeét-la menm pa kay vo pa menm dé sou
tjwiv.

15Lwa-a menm ka mennen waj Bondyé, mé sila
pa ni pyes lwa, an moun pa sa dézobéyi lwa-a.

16 Sé sa ki fé tout bagay dépan asou lafwa-a Abra-
hanm ni an Bondyé-a. Mannye sala pwonmet-la
Bondyé té fe-a té kay vini kon an kado pou tout
désandan Abrahanm. Sé pa sé sa ki ka swiv lwa-a

tousel, mé osi byen pou sé sa ki ni menm lafwa épi
Abrahanm-lan paski sé li ki papa nou tout.

17Kon i ékwi an 1évanjil-la, “Mwen ja fé’'w papa an
chay nasyon.” Pwonmet sala bon paski sé Bondyé
ki fé’y, épi sa sé Bondyé-a Abrahanm té ka kwe
adan-an. Sé Bondyé sala ki ka fé moun ki ja mo
viv anko, épi tout sé bagay-la ou ka wé apwézan-an
pa téla avan, mé Bondyé konmandé yo pou fet épi
tout vini fét.

18Koté 1éz0m té kay péd tout espwa yo, Abrahanm
kontiné ni espwa an Bondyé, épi sé kon sa i vini
papa plizye nasyon. Kon Bondyé té di'y, “Sé kon
sa désandan’'w kay yé.”*

191.¢ Abrahanm gadé kdo’'y menm, i we i té ja tou
mo, paski i té ja pweéske yon san lanné, épi Sara té
jabwanhany, mé magwé tout saipa té pedlafwa’y.

20 An tout sa lafwa’y pa janmen soukwé, épi i
pa janmen di Bondyé pa kay tjenn pwonmet li.
Okontwe lafwa’y fe’y vini pli o épi i di, “Bondyé
gwan an chay.”

21 Abrahanm té asiwé Bondyé té kay sa tjenn
pwonmet li.

22 Sé sa ki fe, “Bondyé gadé Abrahanm kon an

LR N 3]

moun ki dweét épi’y.

23 Bon, tjo 1évanjil-la ki di Bondyé gadé’y kon
an moun ki dweét épi’y-la pa té matjé pou lapéti
Abrahanm touseél,

24 mé sé pawol sala ka palé ban nou osi, nou
Bondyé kay aksépté kon moun ki dwet épi’y-la

* 4:18 “Sé kon sa désandan’'w kay yé” Bondyé di Abrahanm
désandan’y kay menm kon étwal ki an syel-la.

paski nou kwe an Bondyé-a ki wésisité Jézi Senye
nou hod lanmo-a.

25]ézi jwenn lanmo’y pou lapéti péché nou, épi i
Wésisité pou i té sa mété nou dwet épi Bondye.

)

Apwézan Nou Dwét Epi Bondyé

1 Bon, dépi lafwa nou ja mété nou dwet épi
Bondyé-a, Senyé nou Jézi Kwi ka fé nou viv an lapé
épi Bondyeé.

2Sé Jézi ki fe’y posib pou Bondyé antwé an fave
nou. Epi sé kon Bondyé antwé an favé nou-an nou
kavivjodi-a, épi nou kawidjewté an chay paskinou
ni éspwa nou kay jwenn adan lonne-a Bondyé ni-

an.
3 Mé sé pa sa tousel. Nou ka widjéwté osi le nou

ka soufé paski nou sav soufwans ka moutwé nou
mannye pou tjenbé wed,

4 épi 1& nou tjenbé wed nou ka vini fo an léspwi
nou, épile nou vini fo an léspwi nou sa ka ban nou
éspwa.

5Fpi éspwa pa kay fé nou hont, paski nou sav mizi
lanmityé Bondyé ni pou nou, épiija moutwé sale
iban nou Léspwi'y.

Lanmityé Bondyé Pou Nou
6 Lé nou pa té sa fé anyen bay ko nou, Jézi mo
bay sé mové-amenm lé-a Bondyé té chwazipou sa
té fet-la.
7Byenwa oukay weé an moun pwan lanmo’y bay
an moun ki ka vivdweét, magwé pou lapéti an bon
nonm an moun pé dako pou mo.

8 Mé Bondyé té moutwé nou mannye i ni lanmi-
tyé pou nou, paski nou té an péché nou toujou lé
Jézi Kwi mo ban nou.

9 §i apwézan nou ja vini dwet épi Bondyé, ek sé
san Jézi ki koulé pou nou té sa vini kon sa, es si
ou pa kwe Jézi kay sové nou plis toujou anba waj
Bondyé-a ki ka vini-an?

10 Si patan nou té hayi Bondyé, Gason’y mo pou
i té sa fé nou vini jan Bondyé anko, ében, kon nou
sé jan’y apweézan-an i kay vwéman sové nou paski i
ka viv anko.

11 Mé sé pa sa tousel, nou ni an chay djewté an
tjé nou paski apwézan Senyé nou Jézi Kwija fé nou
vini jan Bondyé.

Adanm Mennen Lanmo, Jézi Mennen Lavi

121 sé yon nonm ki mennen péché an laté sala,
épi péché’y mennen lanmo. Bon, kon tout moun ja
péché-a, kon sa tout moun oblijé mo.

13Dépi avan Bondyé té bay Moziz lwa-a jan late-
atéjapéché, mé Bondyé pa té matjé péché yo paski
la pa té nilwa.

14 Kanmenm, lanmo té meét 1ézOm dépi tan
Adanm pou jik tan Moziz. Lanmo té ka kondwi
jik anho sé moun-an ki pa té péché menm man-
nyée Adanm té fé-a lé i té dézobéyi konmandman
Bondyé-a. Adan an mannye Adanm té kon Jézi ki
té vini pli ta-a.

. Adan an mannye Adanm té kon Jézi ki té vini pli
a-a.

15 Mé kado-a Bondyé bay-la sé pa menm épi
péché Adanm-lan. Sa vwé an chay moun mo paski
yon nonm péché, mé Bondyé ni télman tjé féeb, kon

sa i sevi tje feb yon nonm, sa sé Jézi Kwi, pou bay
an chay nonm kado'y.

16 Fpi mannyé-a Bondyé ka bay kado’y lib-la
diféwan an chay épi mannyé-a yon nonm péché-a.
Apwé Adanm péché Bondyé jwenn li koupab, mé
apweé otan moun ja péché, Bondyé moutwé yo mizi
tje febiniléidi, “Yo pa koupab.”

171L.é yon nonm péché, lanmo koumansé kondwi
tout moun kon an wa pou lapéti péché nonm
sala. Mé nonm-lan Jézi Kwi fé twop pli pasé sa.
I fé’'y posib pou nou sa wisivwe lagwas adan an
gwan mannye épi pounou sa vini dwet épi Bondyé
magweé nou pa té ni pou fé anyen. Kon sa nou ni
lavi étonnel épi sa kondwi épi’y kon wa.

18 Menm kon tout nonm té kondanné pou lapéti
péché yon seél nonm, sé menm mannye-a tout
nonm ja jwenn libété yo épi yo ni lavi paski yon
nonm fé sa ki dwet douvan Bondyé.

19 Menm kon an chay moun vini péche paski
yon nonm dézobéyi Bondyé, sé menm mannye-a
Bondyé kay mété an chay moun dwet épi’y paski
yon nonm obéyi’y.

20 Bondyé mennen Iwa-a pou moun sa we péché
yo pli byen. Mé pli moun péché, sé pli nou ka we
mizi tjé feb Bondyé ni.

21 Kon sa menm kon péché mennen lanmo pou
moutwé mizi pouvwa i ni, S¢ menm mannye-a
Bondyé ni tje feb pounou, épii mété nou dwet épi’y,
épiibannoulaviétonnél pou moutwé sé li yonn ki
ni pouvwa. Epi sé Jézi Kwi Senye nou ki fé sa posib.

6

Nou Ka Viv An Jézi

1 Bon, sa vlé di tout sa? Es si sa vlé di nou sa
kontiné an péché pou lagwas Bondyé vini pli ho?

2 Awa! Péché pa ni pyés pouvwa anle nou anko,
paski sé akweédi nou ja mo. Kon sa ki mannyé nou
sa kontiné ka viv an péche?

3 Es si zOt pa sav nou tout Ki ja batizé an non Jézi
Kwi-a té batizé an lanmo’y 0si?

4Le nou té batizé, akwedi nou té mo épi’y, kon sa
kon Bondyé Papa sevitout gwan pouvwa’y pou Jézi
té sa wésisité hod lanmo-a, nou osi pé viv an lavi ki
nef,

> Paski si nou ja manché épi’y an lanmo’y,
nétaman nou kay manché épi'y kon 1 wésisité hod
lanmo-a osi.

6Nou savmoun-annou té yé avan-an té kwisifyé
épi Jézi. Jézi détwi labitid péché-a nou té ni-an, kon
sa nou pa kay éslav péché anko,

7 paski péché pa sa kondwi an moun ki ja mo
anko.

8Bon, si nou ja mo épi Jézi, nou ni éspwa nou kay
Viv épi’y Osl.

9 Paski nou sav kon Jézi Kwi ja wésisité hod
lanmo-a i pa sa janmen mo anko. Lanmo pa ni
pyes kalité pouvwa anlée’y anko.

101 Jézi m0O,imo pouité sa kasé pouvwa péché
pou bon, mé apwézan kon i ka viv-la, i ka viv bay
Bondyé.

11 Epi menm mannye-a péché pa sa kondwi an
moun ki ja mo, sé kon sa zot sipozé we ko zot kon
moun Ki té ja mo-a meé ka viv bay Bondyé kon zot
manché an Jézi Kwi-a.

12 pa kité péché kondwi ko'w ki kay mo-a pou fe
ou kouté sé vyé dézi'y-la.

13 Ou pa sipozé kité pyes ti kwen an ko'w anba
pouvwa péché. Pito sa, bay Bondyé tout ko'w kon
moun ki ja wésisité hod lanmo épi ka viv anko. Sé
pou ou bay Bondyé tout ti kwen an lavi'w. Mannye
sala ikay sévi'w pou ou fé sa ki dweét.

14Qu pa sipozé kité péché kondwi'w, paski ou pa
ka viv anba pyes lwa mé anba lagwas Bondyé.

Eslav Lavi Ki Dwet

15Bon, ki sa? Es si nou sipozé péché paskinou pa
anba lwa mé anba lagwas? Awa!

16 Es si ou pa sav, si ou mété ko’'w anba an moun
pou ou sa obéyi’y kon eslav li, ou sé éslav met sala
ou ka obéyi-a? Isa sé éslav péché ki ka fé’'w jwenn
lanmo’w, ében eslav obéyisans ki ka fé’'w viv dwet
épi Bondyeé.

17Mé meési Bondyé, paski i ni an tan zot té éslav
péché mé apwézan z0t ja obéyi épi wisivwe ek tout
tjé zot sé bagay-la yo enstwi zot-la.

18 Bondyé ja libéwé zot anba péché, épi zot ja vini
éslav li pou fé sa ki dweét.

19 Mwen ka palé menm kon 1éz0m ka palé paski
zot féb toujou an lakonpwann zot. Menm kon zot
fé ko zot éslav malpwopté épi movezté-a jik tan zot
wivé viv an lavi ki benyen an movezté-a, ében sé
kon sa zot té sipozé fe ko zot éslav pou fé sa ki dweét
jik tan zot kay wivé viv bay Bondyé tousel.

20 Lé ou té éslav péché ou pa té anba pyeés obli-
gasyon pou éséyé fé sa Bondyé té vlé'w fe.

21 Mé ki sa ou té jwenn an sé bagay-la ki ka fe'w
hont apwézan-an? Tout sé bagay sala ka mennen
lanmo.

22 Mé apwézan Bondyé ja libéwé'w anba péché
épiijafe’'w vini eslav li, €k bennéfis-la ou ka jwenn-
an sé an lavi ki net, épi tout sé bagay sala kay
mennen lavi étonnel.

23 Paski péyiman péché sé lanmo, mé kado-a
Bondyé ka bay-la sé lavi étonnél. Epi Bondyé sévi
Jézi Kwi Senyé nou pou feé sa posib.

7

Lwa-a Pa Ni Pouvwa Anlé Nou Anko

1 Fwe ek se ki konnet lwa Moziz-la, és si zot pa
sav kon salwa-a nilotowité anho an nonm tout tan
1 p’0k0o mo?

2Ban mwen moutwé’'w an égzanp. Lwa-a di kon
sa lé an madanm mayeé, i sipozé westé épi mawi’y
tousel. Mé annou di mawi-a vini mo, ében, 1é sala
lwa mawiyaj-la pa ni pyes lotowité anlé madanm-
lan anko.

3Bon, si madanm sala vini byen épi an 10t nonm

patan mawi’y ka viv-la, ében, madanm sala ka fe
adilté. Mé si mawi’y mo, lwa mawiyaj sala pa ni
lotowité anlé’y anko, épiipa ka fe adilté menm si i
mayé épi an 10t nonm.

4 An menm mannye-a fwe €k se, Iwa-a pa ni pyes
pouvwa anle zot anko, paski sé akwedi zot ja mo. I
sé Jézi Kwi ki fé sa posib kon sa zot té kay ni an 1ot
meét. Epi sé met sala ki wésisité hod lanmo pou nou
té sa fe twavay ki té kay ple Bondyé.

> Paski mannyé nou té yé avan-an, lwa-a té 1évé
tout sé dézi péché-a nou té ni-an, épi sé dézi sala

té ka twavay an ko nou, épi tout sa nou fe té ka

mennen lanmo. L
6 Mé apwézan Bondyé ja tiwé nou anba lwa-a,

épi lwa sala ki té mété nou an pwizon-an pa ni
pyeés pouvwa anlé nou anko. Kon sa nou sa fe sevis
Bondyé, pa adan vyé mannye-a lwa-a té fe posib
ban nou-an mé adan lavi nef-la Léspwi Bondyé ja
ban nou-an.

Lwa-a Ka Annékoz Péché o
7Bon, sa vlé di tout sa? Kon sa lwa-a sé péché?

Awa! Pou byen di'w, mwen pa té kay sav sa vlé
di péché si pa té pou lwa-a. Paski mwen pa té sav
mannye i yé pou vwé pou ou anvi an bagay an 10t
moun ni, silwa-a pa té di, “Ou pa sipozé anvi sa ki
pasaou.”

8 Mé péché sévi konmandman-an pou i té sa
jwenn an mannye pou lévé tout kalité vyé dézi an
mwen. Sila pa té ni pyés lwa, péché pa té kay ni
pyeés pouvwa.

91 ni an tan mwen té ka viv mé mwen p’0ko
té konnét lwa-a. Mé lé mwen vini apwann
konmandman-an, gadé! Péché 1évé andidan
mwen alo,

10 épi mwen vini mo. Menm konmandman-an ki
té sipozé fé mwen viv-la tjwé mwen.

11Péché sevi konmandman-an pou i té sa jwenn
an mannyé pou kwennen mwen, épii tjwé mwen.

12 Kon sa sé Bondyé ki bay ni sé lwa-a épi sé
konmandman-an, épi yo dweét épi bon.

13 Bon, és si sa ki bon fé mwen jwenn lanmo
mwen? Awa! Sé péché ki fé sa. Péché sevisa ki bon
pouité sa fe mwen jwenn lanmo mwen. Mannye
sala moun té kay we péché vwéman pou sa i yé-a.

Epi sé konmandman-an menm ja moutwé nou plis
toujou mizi moveé péché mové.

Ladjeé-a Ki Ka Bat Andidan Nonm-lan

14 Nou sav lwa-a ka palé bay lespwi nou, mé
mwen menm sé lache toubonnman ki éslav anba
péché.

15 Mwen pa sa menm byen konpwann sé bagay-
la mwen ka fée-a, paski mwen pa ka fé samwen vlé,
mé bagay mwen hayi, sé sa mwen ka fe.

16 Bon, simwen ka fé bagay mwen pa vlé fe, ében,
mwen dako lwa-a bon.

17 Kon sa sé pa mwen menm ki ka fé sé bagay

sala, mé péché-a ki ka viv an tjée mwen-an.

18 Paski mwen sav kon sa la pa ni anyen ki bon
andidan mwen, sa sé an laché mwen. Mwen ni
dézi-a mé pa abilité-a pou fé sa ki bon.

19 Sé bon bagay-la mwen vlé fé-a, mwen pa ka
fé’y, pito mwen ka fé sé mové bagay-la mwen pa
vlé fée-a.

20 Bon, si mwen ka fé sa mwen pa vlé fe, ében, sé
pa mwen menm ki ka f&’y, mé sé péché ki ka vivan
tjé mwen.

21 Epi mi pwensip sala ki ka twavay andidan
mwen: Mwen ka vlé fe sa ki bon, mé sé bagay ki

move mwen ka wivé fe. L
22 Paski tje mwen menm ka widjewté an lwa

Bondyé-a.

23 Mé mwen ka we an ko mwen menm an 1ot
pwensip ki ka 1évé ladjé épi pwensip-la ki an lidé
mwen-an, €piija fe mwen pwizonnyé lwa péché-a
ki ka twavay an lache mwen-an.

24 Mésyé! Mwen mizéwab, i! Ki moun ki kay
chapé mwen anba lacheé sala ki ka tjwé mwen-an?

25 Mwen ka wimesyé Bondyé ki sevi Jézi Kwi
Senye nou pou délivwé mwen.

Kon sa an lidé mwen menm, mwen sé an sevant
lwa Bondyé, mé an laché mwen mwen ni an dézi
pou swiv lwa-a ki ka fé mwen péché-a.

8

Lé Ou Ka Viv An Léspwi

1 Bondyé pa kay kondanné pyésonn ki manché
an Jézi Kwi-a.

2Paski pouvwa Lespwi-a ki ka vwéman fé nou viv
kon nou manché an Jézi Kwi-a ja ban mwen libété
mwen hod lwa-a ki mennen péché épi lanmo-a.

3 Sa lwa-a pa té sa fe paski i té féb an lache-a,
sé menm sa Bondyé ja fe. Bondyé voyé Gason’y
menm, ki té ni lacheé menm kon laché nou ki sé
péché, pouité sa doubout pouvwa péché pou bon.
Bondyé détwi pouvwa péché

4kon sanou ki ka vivmenm kon Léspwi-a vlé nou
viv-la — épi sé pa kon lache-a vlé nou viv-la — pé fe
dweétiman sé bagay-la lwa-a di ki dweét pou fé-a.

5 Paski sé sa ki ka viv menm kon laché-a vlé-aja
mété lidé yo asou sé bagay-la laché-a enmen-an,
mé sé sa ki ka viv menm kon Leéspwi Bondyé vlé-
a ja mété lidé yo asou sé bagay-la Lespwi Bondyé
enmen-an.

6Si oumétélidé’'w asoubagaylaché-aenmen, ou

kay mo, mé si ou mété lidé’w asou Léespwi Bondyé,
ou kay viv épi ou kay ni lapé.

7Sé pou samoun-ankijamétélidé’y asoulache-
a ka 1évé wévot kont Bondyé, paski i pa ka abésé
ko’y anba lwa Bondyé, anfen i pa sa obéyi'y menm
siivlé.

8 Epi sé sa ki fé sé moun-an dézi laché-a ka
kondwi-a pa sa plé Bondyé.

9 Kanmenm, kon sé Léspwi Bondyé ki ka viv an
zOt pou vwé-a, z0t pa ka viv an lache-a, mé sé an
Lespwi-a zot ka viv. Si ou pa ni Lespwi Jézi ka viv
andidan’w, ou sé pa sa Jézi.

10 Magwé lache’'w ja mo paski ou sé an péche,
mé si Jézi ka viv andidan’w lespwi'w ka viv paski
Bondyé ja mété’'w dwet épi’y.

11 Epi si Léspwi Bondyé ki wésisité Jézi hod lanmo-
a ka viv andidan’w, ében, Bondyé kay sévi menm
Lespwi sala ki ka viv andidan'w-lan pou i sa
Weésisité’'w hod lanmo osi.

12Kon sa, fwe ek sé, nou pa anba pyés obligasyon
pou swiv dézi lache-a.

13 Paski si ou swiv dézi laché-a ou kay mo, mé
si ou sevi Lespwi Bondyé pou tjwé sé bagay-la
lache’'w ka vlé fe-a, ou kay viv.

14 Tout moun Léspwi Bondyé ka kondwi sé ich
Bondyé.

15 Paski ou pa té wisivwe léspwi éslavay ki ka
fé’'w pe anko, mé ou ja wisivwe Lespwi-a ki ka fe'w
ich Bondyé-a, épi sé Lespwi sala ki ka fé nou hélé,
“Papa, Papa mwen!”

16 Lespwi Bondyé ki manché épi léspwi nou ka di
nou sé ich Bondyé.

17 Epi kon nou sé ich Bondyé-a, nou kay éwityé
tout sé bennédiksyon-anika tjenn bay sé ich li-a, épi
nou kay éwityé épi Jézi osi tout sa Bondyé ka tjenn
ba li, paski kon nou soufe épi’y, menm mannye
nou kay kondwi kon wa épi’y osi.

Lonne-a Nou Kay Ni-an

18 Mwen asiwé, sa nou ka soufé apwézan-an pa
anyen lé nou ni pou mété’y vizavi sé bel bagay-la
Bondyé ka tjenn ban nou-an.

19 Anfen tout kwiyasyon pa sa menm espéyé pou
jou-a Bondyé kay wévélé ki moun sé ich li-a yé-a.

20 paski Bondyé té kondanné kwiyasyon pouipa
té vo anyen. Sé pa sa kwiyasyon menm té vlé, mé
sé sa Bondyé té vlé.

21 Bondyé sav yon jou i té kay tiwé modisyon-
an i té mété asou kwiyasyon-an épi ba li libété’y
déviwé, pou i té sa pwan an pa an sé bel bagay-la
Bondyé ja pwépawé bay sé ich li-a.

22 Nou sav kon sa jik apwézan tout kwiyasyon
ka plenn afos i ni mal, menm kon 1é an madanm
malad akouché.

23 Mé sé pa kwiyasyon tousel ki ka plenn: Jik
nou, ki ja wisivwe Lespwi Bondyé kon pweémyé fwi
an wekot-la, ka plenn andidan nou osi, kon nou ka
éspéyé pou Bondyé fé nou ich li épi pou isa libéwé
nou netaman.

24 Paski sé éspwa sala ki fé’y posib pou nou té sa
sové. Mé éspwa nou ka we pa espwa pyes, paski ki
moun ki kay mété eéspwa’y adan bagay i ka we?

25 Mé si nou mété éspwa nou asou bagay nou pa
ka we, ében, nou kay espéyé pou li épi pasyans.

26 An menm mannye-a, Lespwi Bondyé ka édé
nou an tout feblés nou, paski nou pa menm sav ki
mannyé nou sipozé pweédyé, mé Leéspwi-a ka sevi
pawol nonm pa sa palé pou i sa plédé bay Bondyé
ban nou.

27Epi Bondyé ki ka gadé adan tjé nou konneét ki
sa ki an lidé Leéspwi-a, paski Léespwi-a ka plédé bay

sé ich Bondyé-a adan an mannyeé ki ka dako épi sa
Bondyé vlé.

28 Paski nou sav tout bagay ka twavay ansanm
an fave sé sa ki ni lanmityé pou Bondyé-a, sa sé, sé
moun-an i ja kwiyé menm kon i té ja fe plan’y-lan.

29 Paski sé sa Bondyé té ja chwazi-a, ité ja désidé
pou fé yo vini menm kon Gason’y, kon sa Gason’y-
lan té kay pwemyé anpami an chay sé fwe ek sé-a.

30 Fpi sé sa i té ja désidé pou chwazi-a, i kwiyé yo
0si, épi sé sa 1 kwiyé-a, 1 mété yo dwet épi’y, épi sé
saimété dwet épi'y-la,ifé yojwennlonne ansanm
épi Jézi.

Lanmityé Bondyé An Jézi Kwi

31Bon, savlé ditoutsa? Si Bondyé pou nou, kiles
moun ki kay kont nou?

32Si Bondyé pa té tjenn Gason’y menm déye, mé
ofe’y kon an sakwifis ban nou tout, és si ou pa kwe
osiikay ban nou tout 10t bagay nou bizwen?

33 Ki moun ki sa di anyen kont sé moun-an
Bondyé ja chwazi-a? I sé Bondyé ki ka mété moun
dweét épi’y.

34 Es si pyésonn sa kondanné nou? I sé Jézi ki ja
mo, épi plis pasé sa, i menm ja wésisité hod lanmo,
épi 1 asid asou lanmen dwet Bondyé ka kondwi
épi'y. Epi i osi ka plédé épi Bondyé ban nou.

35 Kilés bagay ki kay sa tiwé nou an lanmityé-
a Jézi ni pou nou-an? Pa menm si nou jwenn
twibilasyon, ében si nou ka pwan’y wed, ében si
moun ka pesikité nou, ében si nou fen, ében si nou
poOv, ében si nou an danjé, ében si moun vlé tjwé
nou.

36 Kon 1évanjil-la di,



RONM 8:37 XXviil RONM 9:5

“Bondyé, pou lapéti'w nou ka we lanmo toulé jou.
Moun ka twété nou menm kon mouton yo ka
mennen adan an hal pou tjweé.”

37 Mé wannman, an tout sé pas-la nou pasé-a,
Jézi ki ni lanmityé pou nou-an fé’y posib pou nou
sa ni laviktwa net anho tout bagay.

38 Fpi mwen asiwé, ni lanmo ében lavi, nanj
ében 10t pouvwa an syel anho-a, ni bagay ki ka fet
apweézan ében sa ki kay fét pli ta, ni pouvwa,

39 ni syel-la ki anho-a ében sa ki anba-a, ni pyes
bagay ki janmen fét, pa kay sa janmen tiwé nou
an lanmityé-a Bondyé sevi Jézi Kwi Senye nou pou
ban nou-an.

9

Sé Moun-an Bondyé Chwazi-a

1 Mwen ka palé lavéwité kon mwen manché an
Jézi Kwi-a. Mwen pa ka manti. Konsyans mwen
Lespwi Bondyé ka kondwi-a kay démanti mwen

2 si mwen di zot mizi soufé mwen ja soufe épi
mizi lapenn mwen ni an tjé mwen.

3 Paski mwen menm té kay avoudwé Jézi modi
mwen nét épi diipa konnét mwen si sa té kay édé
sé moun-an ki menm nasyon épi mwen-an.

%Yo sé jan péyi Izwayel, épi Bondyé fe yo vini
manmay li. Osi byen 1 moutwé yo mizi gwan i
gwan. I fé agwéman épi yo, épi i ba yo lwa-a. Yo
konnét mannyeé-a ki dwét pouadowé Bondyé-a, épi
yo wisivwe sé pwonmet-la i té fé ba yo-a.

5 Sé gwan gwanpapa yo-a té moun ki wespekté
Bondyé an chay, épi Jézi t¢ menm désandan épi
yo le i té vini an laté-a. Sé Bondyé ki ka kondwi

tout bagay. Annou toujou bay Bondyé lonné.
Ensiswatil.

6 Bon, sa pa vlé di kon sa Bondyé pa té tjenn
pwonmeét li kouman? Paski sé pa tout manmay
Izwayel ki manmay Izwayel pou vweé.

7Patout désandan Abrahanm ki sé ich li pou vwé.
Lévanjil-ladi, “Mwen kay sevi gason’'w Ayzak pou fe
an gwan nasyon ban mwen.”

8 Anfen sé pa manmay an laché-a ki sé ich
Bondyé pou vwé, mé sé manmay-la Bondyé té fé
pwonmet-la, sé yo ki ka konsidiwé kon désandan
Abrahanm pou vwé.

9 Paski Bondyé té pwonmeét yo kon sa, “Mwen
kay viwé menm le-a mwen té di-a, épi Sara kay ja
ni an gason.”

10 Epi sé pa sa touseél: Osi byen sé manmay
Ribeka-a té ni yon sel papa, sa sé Ayzak ki sé papa
nou osi.

11-127jk avan sé manmay-la té fét ében avan yo té
jafé anyen menm sisé bagay kibon ében ki pa bon,
Senyé-atéja di manman yo kon sa pli gwan gason-
an kay sevant pli piti-a. Senye-a di sa pou moutwé
sé 1i ki ka chwazi, épi sé pa asou anyen yo pyes té
jafe.

13 Mi kon sa i ékwi an 1évanjil-la, “Mwen enmen
Jakob mé mwen widjekté 1s0.”

14Bon, sa vlé di tout sa? Kon sa Bondyé pa ka aji
dwet? Awal!

15 Mi sa Bondyé di Moziz, “Mwen kay moutwé
mizéwikod asou népot moun mwen vlé, épi mwen
kay moutwé konpasyon asou népot moun mwen
vle”

16 Kon sa, sé pa sa nonm vlé ében sa nonm fe ki
ka konté, mé sé Bondyé ki ka moutwé konpasyon.

17 Paski adan 1évanjil-la Bondyé di Féro, “Mwen
fe’w kon an wa kon sa mwen té kay sa moutwé
tout moun mizi pouvwa mwen ni, épi tout moun
oliwon laté-a té kay sav ki moun mwen yé.”

18 Kon sa Bondyé ka moutwé konpasyon asou
népot moun i vlé, épi i ka fe tje népot moun i vlé
wed.

Waj Epi Mizéwikod Bondyé

19 Bon, an moun pitet pé di, “Eben, si sé kon sa i
yé, ki mannye Bondyé ka blanmé nou toujou? Ki
moun ki sa goumen kont bagay Bondyé ja désidé?”

20Mé jan mwen, ki moun ou kwe ou yé pou ou sa
kwesyonnen Bondyé kon sa? Es si bagay-la ki fet-la
sa di moun-an ki fe’y-la, “Pou ki wézon ou fé mwen
kon sa?”

21 Mé moun-an ki ka fée vésel épi te gwa-a ni dwa
asou té gwa-a kouman? I ka pwan té gwa-a épiika
fe bel vésel ou ka sévi an gwan festen, épi an menm

té gwa sala i ka fé vésél ou ka sevi toulé jou an kay
ou.

22 Mé wézon-an Bondyé pwan otan pasyans épi
sé moun sala i té kay toujou détwi-a sé paski i té
vlé moutweé yo waj li épi mizi pouvwa i ni.

23 Epi 0si byen wézon-an i fé sa-a sé pou i té sa fé
moun i té ja moutwé konpasyon’y sav mizi gwan i
gwan, sa sé sé moun-anité ja chwaziavan-an pou
wisivwe tout sé bel bagay-la i ni-an.

24 Paski nou ki sé moun-an i ja kwiyé-a pa soti
an nasyon sé Jwif-la tousél, mé nou soti an se 1éz0t
nasyon-an osi.

25 Menm kon i ékwi an liv-la Hozéya ékwi-a,
“Sé moun-an ki pa té moun mwen-an
mwen kay kwiyé yo moun mwen menim,
épi nasyon-an mwen pa té kontan-an,
mwen kay di yo mwen kontan yo an chay.
26 Fpi an menm plas-la koté Bondyé té di, ‘Zot pa
moun mwen-an,’
la Bondyé-a ki ka viv-la kay kwiyé yo gason’y.”
27 Epi mi sa Izaya di konséné Izwayel. I di,
“Magwé sé manmay Izwayel-la konmen menm
kon gwenn sab lanme,
byen pé adan yo kay sové.
28 Paski Senye-a kay pasé jijman’y byen vit épi pou
bon asou tout jan laté sala.”
29 Kon Izaya té di avan,
“Si Senye nou ki o tout fo-a pa té sové adan sé
désandan nou-an,
nou té kay détwi menm kon vil Sodonm,
épi nou té kay fini anyen menm kon vil
Gomora.”
Izwayél Epi Bon Nouvél-la

30 Bon, sa vlé di tout sa? Eben, sa vlé di sé 1ézot
nasyon-an sa vini dwet épi Bondyé magwé yo pa
té ka éséyé pou fe sa, épi sé lafwa yo ki fe sa posib.

31 Mé sé manmay Izwayel-la té ka swiv lwa
Moziz-la pou Bondyé té mété yo dwet épi’y, meé sa
pa té fet.

32 Pou ki wézon? Paski sé asou twavay yo yo té
ka dépan, épi sé pa asoulafwa. Sé pou sa yo konyen
zOtéy yo asou woch-la ki té douvan yo-a.

33Kon i ékwi an 1évanijil-la,

“Gadé, mwen ka plasé an woch an vil mwen-an

ki ka fé moun konyen zotey yo
épi ki ka fe yo tonbé.
Moun-an ki mété konfyans asou woch sala pa kay
janmen hont.”

10

1 Fwe ek se, mwen té kay kontan épi tout
tjé mwen si Bondyé té kay sové nasyon mwen
Izwayél. Mwen ka pwédyé bay Bondyé toulé jou
pou yo.

2 Paski mwen sa testifyé mizi vlé yo vlé fé sevis
Bondyé, mé yo pa ni bon lakonpwann asou sa
Bondyé vwéman vlé yo fe-a.

3 Paski kon yo pa té konnet chimen-an Bondyé
té fé pou mété moun dwet épi’y-la, yo alé épi fe
chimen yo menm, épi sé kon sa yo vini wifizé sevi
chimen-an Bondyé té fe ba yo-a.

4 Mé Jézi ja kasé pouvwa lwa-a, kon sa népot
moun ki ka kwe an li ja vini dweét épi Bondyé.

La Pa Ni Pyésonn Bondyé Pa Sa Sové

5> Mi sa Moziz ékwi konsené mannye pou vini
dweét épi Bondyé si ou ka obéyi lwa-a. I di, “Moun-
an ki fe tout sa lwa-a di pou fe-a kay viv.”

6 Mé moun-an lafwa’y ja mété’y dwet épi
Bondyé-a konpwann sa Moziz di, kon sa i pa
ni pou mandé koy, “Ki moun ki kay mouté an
syel,” sa sé pou fé Jézi désann,

7 “ében ki moun ki kay désann an plas sé mo-a,”
sa sé pou mennen Jézi déviwe.

8 Mé mi sa lévanjil-la di, “Sa Bondyé ja di-a byen
pwéw. I an bouch ou épi andidan tje’'w,” sa sé
konmisyon lafwa-a nou ka pwéché-a.

9Paski si ou testifyé épi bouch ou Jézi sé Senye-a,
épi ou kwe an tje’'w Bondyé wésisité’y hod lanmo,
ou kay sové.

10 Paski sé an tje an nonm i ka kwe, épi sa ka
fé’y vini dwet épi Bondyeé, épi i sé an bouch li i ka
testifyé, ek sa ka fe’y sové.

11 Lévanjil-la di kon sa, “Moun-an ki kwé an
Senye-a pa kay janmen hont.”

12 Paski la pa ni pyes diféwans ant Jwif épi 1ot
nasyon. Yo tout ni menm Senye-a, épi tout sa ki
kwiyé asou’y, i kay benni yo an chay.

13 Kon lévanjil-la di, “Senye-a kay sové népot
moun ki kwiyé asou non’y.”

14 Mé ki mannye yo kay sa kwiyé asou’y si yo pa
ka kwe an 1i? Epi ki mannye yo sa fé kwe anli siyo
pa janmen tann konmisyon-an? Epi ki mannye yo
kay fé tann konmisyon-an si an moun pa pwéché
ba yo?

15 Epi ki mannyé nonm sa pwéché si Bondyé pa
voyé yo? Kon i ékwi an 1évanjil-la, “I sé an bél bagay
pouwe pyé sé moun-an ki ka mennen Bon Nouveél-
la”

16 Mé sé pa yo tout ki ja obéyi Bon Nouvel-la. Mi
sa Izaya ékwi an liv li-a, “Senye, ki moun ki kwe
konmisyon-an nou mennen-an?”

17Pou an moun ni lafwa i ni pou tann, ék saini
pou tann sé konmisyon-an konsené Jézi Kwi.

18 Mé mwen di, és si sa vlé di yo p’0ko tann? Si,
yojatann! Lévanjil-la di, “Konmisyon-an ja alé tout
oliwon laté-a, épi pawol-la ja wivé jik an bout late-

”

a.

19 Mwen mandé anko, sé jan Izwayel-la, &s si yo
pa té konpwann? Pwémyéman, mi sa Bondyé di
Moziz an lévanjil-la konsené yo, “Mwen kay sevi
nasyon sala ki pa anyen-an pou fé zot jalou. Mwen
kay pwan nasyon kouyon sala pou fe zot faché.”

20 Fpi Izaya té byen bwav 1¢ i di sé moun-an
konmisyon sala Bondyé té ba li-a. I di, “Moun ki
pa té ka aché pou mwen ja jwenn mwen. Moun
ki pa té mandé pou mwen, sé yo mwen moutwé ki
moun mwen yé.”

21 Mé konsené Izwayel, i di, “Tout lajouné mwen
ka ouve lanmen mwen bay an konpanni moun ki
pa ka kouté épi ki toujou kont mwen.”

11

Bondyé Moutwé Izwayeél Mizéwikod Li

1 Mwen mandé kon sa Bondyé ja widjekté sé
moun li-an? Awa! Mwen menm sé an Jwif, an
désandan Abrahanm. Mwen soti an lafanmi Ben-
njamin.

2 Bondyé p’oko widjékté sé moun li-an i té
konneét dépi an koumansman-an. Es si zot pa ka
chonjé sa lévanjil-la di konséné mannye Ilaydja
plédé bay Bondyé kont sé manmay Izwayeél-la?

31di, “Senye, yo ja tjwé sé pwofet ou-a, yo ja kité
tout sé lotel ou-a kwazé, sé mwen yonn pwofét ki
westé, épi jik lavi mwen yo vlé pwan 0si.”

4Mé mikon sa Bondyé wéponn li, “Mwen ja mété
asou koté pou mwen menm set mil nonm ki p’oko
tounen do yo asou mwen pou adoweé Bal.”

5 Fpi sé menm mannye i yé apwézan. La ni an
konmeés moun ki westé la, Bondyé sové yo paski i
té ni konpasyon asou yo.

6 Lé Bondyé chwazi moun, i ka chwazi yo paski
ini konpasyon asou yo, épi pa asou anyen yo té fe.
Si Bondyé té ka chwazi moun asou bagay yo té ka
fe, ében, sé pa konpasyon i ka moutwé pou vwé.

7Ki sa sa vlé di? Eben, sa vlé di nasyon Izwayel-
la pa té twapé bagay-la yo té ka gadé pou-a, mé sé
moun-an Bondyé chwazi-a té twapé’y. Sé 1ézot-la,
Bondyé kité tje yo vini wed.

8 Kon i ékwi an 1évanjil-la, “Bondyé fé yo toudi —
yo ni zyé mé yo pa ka we kle, yo ni zoweéy mé yo pa
ka tann, jik an jou kon jodi-a.”

9 Epi Wa David di kon sa an 1évanjil-la,

“Kité fésten yo menm vini kon an zatwap épi an
bagay pou tjenbé yo.
Kité yo tonbé, kité yo jwenn sa yo méwité-a.”
10“Kité zyé yo vini toub jis tan yo pa sa we ankao,
épi fe yo plenn anba chay lou-a yo ka toujou
poté-a”

11Kon samwen mandé, 1& sé Jwif-la té twilbiché-
a, es si yo té lablanni ate-a? Awa! I sé kon sé
Jwif-la péché-a sé1ézot nasyon-an vini konneét sa ki
salvasyon. Sa té fet pou fe sé Jwif-la jalou.

12 Bon, si lé sé Jwif-la péché, late-a twapé
bel bennédiksyon sala, épi pédant yo mennen bel
bennédiksyon kon sa bay sé 1éz0t nasyon-an, ében,
le yo viwé jwenn Bondyé i kay pli bon toujou.

Salvasyon Bay Sé Lézot Nasyon-an
13Bon, apwézan mwen ka palé bay zot ki pa Jwif.
Dépi Bondyé voyé mwen kon an zapot bay sé sa

ki pa Jwif-la mwen vini konpwann twavay sala
enpotan an chay.

14 Ki moun ki sav! Bondyé sa sévi twavay sala
mwen ka fé-a pou fé sé moun mwen-an jalou, épi
kon sa sové adan yo.

15Si le Bondyé té widjekté sé Jwif-la, sé sa ki fe
laté-a vini jan épi Bondyé anko, ki sa ou kwe ki kay
fét 1e Bondyé viwé aksépté sé Jwif-la anko? I kay
menm kon 1é moun ki ja mo viwé viv anko.

16 Si an moun bay Bondyé pwémyé tjo pen-an, i
seé akwedi i ba li tout pen-an. Si wasin pyé bwa-a
sé sa Bondyé, ében, sé bwanch-lan sé sa li osi.

17 Mé si adan sé bwanch-lan té kasé épi zot ki
menm kon an pyé oliv ki 1évé anba wazyeé-a té
magoté an plas sé bwanch sala, ében, zot ki ka
nouwi an menm bon wasin pyé oliv sala

18 pa sipozé bavadé pasé sé bwanch-lan. Mé si
an tou ka ou bavadé, chonjé sé pa zot ki ka sipoté
wasin-an, sé wasin-an ki ka sipoteé zot.

19 Ou kay di, “Sé bwanch-lan té kasé kon sa
mwen sa magoté an plas sé bwanch-lan.”

20 Sa vwé, Bondyé té kasé sé bwanch-lan kon yo
pa té ka kwe an li-a, mé zot menm byen magoté
paski zot ni lafwa an li. Kon sa sé pa pou z0t ni
logey, mé pwan bon pokosyon,

21 paski si Bondyé pa té bay sé bon bwanch-lan
an chans 1é yo fé mové, i pa kay bay zot an chans
nonplis.

22 Mwen vlé zot gadé mizi tje feb Bondyé ni épi
mannye ika jijé wed. I ka jijé sé sa ki ka fé mové-a
byenwed, méinitje feb pou zot, sa sé sizot kontiné
ka viv mannye-a ki kay fé’y ni tjé féb pou zot-la. Si

pa saikay tiwé zot an jwé-a osi.

23 Fpi si sé Jwifla koumansé ka kweé anko,
Bondyé kay viwé magoté yo anko paski Bondyé ni
pouvwa-a pou fe sa.

24 7ot kon an bwanch pyé oliv Bondyé jwenn
anba wazye épiipwan’y ékimagoté’y épi pyé oliv-
laité nian jaden’y-lan. Bon, sa sé an bagay ki
dwol pou fe en. Mé si Bondye sa fé sa, es si zot pa
kwe isa pwan menm bwanch-lan i kasé-a épi viwé
magoté’y an pyé-a?

Bondyé Ni Tje Féb Pou Tout Moun

25 Fwe ek se, mwen vlé zot konnet sé sigwé-a ki
ja wévélé apweézan-an. Si ou konpwann sa mwen
ka di-a ou pa kay janmen konsidiwé ko’'w kon an
moun ki ni lasajés. Chonjé sé Bondyé ki kité tje sé
jan Izwayel-la vini wed pou an ti tan jik 1é tout sé
1éz0t nasyon-an ki pou sové-a sové.

26 Fpi sé kon sa nasyon Izwayel-la kay sové. Kon
Bondyé di an 1évanjil-a,

“Sove-a kay soti an Vil Bondyé-a
épi 1 kay tiwé tout movezté an désandan Jakob.

27 Fpi sa sé agwéman-an mwen kay fé épi yo-a 1&
mwen kay pawdonnen péché yo.”

28 Paski sé Jwif-la widjéekté Bon Nouveél-la yo vini
lelmi Bondyé, mé sa té an fave zot sé 1ézot nasyon-
an. Mé paski Bondyé té chwazi yo, yo sé moun i
kontan an chay pou lapéti sé gwan gwanpapa yo-

29 Bondyé pa ka pwan kado-a i ja bay an moun-
an déviwé ében obliyé sé moun-an ija chwazi-a.

30 Adan an tan zot sé 1éz0t nasyon-an té dézobéyi
Bondyé, mé apwézan zot vini konnet konpasyon
Bondyé paski sé Jwif-la dézobéyi'y.

31 Fpi apwézan i sé sé Jwifla ki ka dézobéyi
Bondyé. Mannyé sala menm konpasyon-an
Bondyé té ni asou zot-la sé menm-lan yo kay
wisivwe osi.

32 Tout nonm dézobéyi Bondyé, épi i kité yo viv
kon sa pou i té sa moutwé yo konpasyon’y.

Bay Bondyé Lonné

33 Wiches épi lasajés Bondyé gwan teélman! I
konnet tout bagay! Ki moun ki sa éspliké jijjman’y?
Pyésonn pa sa konpwann mannye’y.

34Kon i ékwi an 1évanjil-la,
“Ki moun ki konnet mannye Bondyé ka katjilé?
Eben ki moun ki ka édé’y fé disizyon?
35 Fben ki moun ki ja janmen bay Bondyé anyen

kon saini pou péyé moun sala déviwé?”

36 Paski i sé Bondyé ki ja fe tout bagay, épi sé li
ki ka tjenn tout bagay mannye-a i vlé-a, ek tout
bagay sé sali. Annou ba li tout lonneé pou tout tan.
Ensiswatil.

12

An Sakwifis Ki Vivan
1 Kon sa fwe ék sé, kon Bondyé ni otan kon-
pasyon pou nou, mwen ka plédé épi'w pou ofe
ko’'w bay li, kon an sakwifis ki vivan. Sa sé yonn
ki nét épi yonn Bondyé kay akseépté. Fpi sé kon sa
pou ou adowé Bondyé.

2 Sé pa pou ou swiv mannye laté-a, mé kité
Bondyé chanjé lavi'w kon i ka ba’'w an lidé ki nef-
la. Mannye sala ou kay konpwann sa Bondyé vlé.
Sa sé, ou kay konneét sa ki bon, sa ki ka ple’y épi sa
ki pawfé.

3 Kon Bondyé ja ban mwen konmisyon sala,
mwen ka di zot kon sa sé pa pou ou kwe ou pli ho
pasé ou yé pou vwé, mé katjilé kon an moun ki sav
dweétiman ki sa i ka fé-a, menm kon Bondyé ja ba'w
abilité-a épi lafwa-a pou fe-a.

4Paski menm kon nou ni konmen moso adan an
ko, épi tout sé moso-a pa ka fé menm twavay-la,

3> ében, sé kon sa nou menm yé. Magwé i ni nou
an chay, mé nou sé yon sel ko kon nou manché an
Jézi-a. Epi nou tout sé sa yonn a 1ot.

6 Nou tout ni an diféwan kado menm kon Bondyé
chwazi pou ban nou. Si kado-a sé pou poté kon-
misyon Bondyé, ou ni pou fe’y épi tout lafwa-a ou
ni-an.

7 Si kado-a sé pou wann yonn a 1ot sevis, ou
sipozé fe’y. Si sé pou enstwi, ou sipozé enstwi.

8 Si sé pou ankouwajé, ou sipozé ankouwajé. Si
sé pou bay 1éz0t an sa ou ni, ou sipozé fe’y épi an
bon tje. Si sé pou kondwi, fé’y épi tout kouway ou.
Si sé konpasyon ou ka moutwé, toujou kontan le
ou ka fé sa.

9 Lanmityé pa ni pyes ipokwit adan’y. Hayi tout
movezté, tjenbé o sa ki bon.

10Ni lanmityé pou yonn a 10t menm kon fwe ek
se sipozé fé. Chak moun sipozé abésé ko'’y épi bay
fweé’y lonne.

11Sé papououjanmenkité difé-akian ou-a tenn
kon ou ka fe twavay Senye-a, mé fé sévis Bondyé

kon an nonm léspwi’'y ka pwi difé.

12Sé pou ou toujou widjewté an espwa-a ou ni-an.
Pwan pasyans lé ou an twaka épi toujou pwédyé.

13 Sé pou ou sépawé sa ou ni épi sé fwe ek se-a ki
pa ni-an. Toujou wisivwe moun lakay ou.

14Sé pou ou mandé Bondyé pou benni sé sa ki ka
pesikité’'w-la. Mandé’y pou benni yo épi pa modi
yo.
15Sé pou ou kontan épi sé sa ki kontan-an, épi sé
pou ou an lapenn épi sé ka ki an lapenn-an.

16 Sé pou ou viv byen épi yonn a 1ot. Sé pa pou ou
ni logey, mé fé jan épi sé sa ki maléwé-a osi. Sé pa
pou ou gadé ko’'w kon an moun ki savan.

17 Le moun fé’'w movezté, sé pa pou ou fé yo
menm bagay-la déviwé. Toujou fé sa ki bon pou
tout moun sa we sa ou yé.

18Fé saoupé pouousavivanlapé épitoutmoun.

19 Sé bon jan mwen-an mwen kontan an chay-
la, sé pa pou ou menm pwan wivanj, me kité waj
Bondyé fe sa bay zot. Kon i ékwi an lévanjil-la,
“Mwen Senyeé-a ja di, mwen kay pwan wivanj bay
zot. Mwen kay péyé yo déviwe.”

20 Mé kon lévanijil-la di anko, “Si lelmi'w fen, ba li
manjé. Siiswef, bali an bagay pouibweé. Lé ou fé
sa, akwedi sé chébon ou ka bwilé asou tet li.”*

21 Sé pa pou ou kité movezté vini pli fo pasé’'w,
mé siou fe sa ki bon ou kay vini pli fo pasé’y.

13

Ou Ni Pou Wespékté Lwa Gouvedman-an

* 12:20 akwédi sé chébon ou ka bwilé asou tét li. Nonm-lan kay
hont pou wé mannye i twété'w.

1Z0t tout sipozé wespekté lwa gouvedman péyi-
a, paski pyes gouvedman pa ni dwa-a pou kondwi
anba Bondyé ba li pouvwa sala. I sé Bondyé ki
mété tout gouvedman an pouvwa.

2 Kon sa, sé sa ki wifizé obéyi lwa gouvédman
péyi-a ka dézobéyi Bondyé menm, épi yo kay jwenn
pinisyon yo.

3 Paski sé sa ki ni lotowité-a pa ka bwitalizé
moun ki ka konpoté ko yo byen, mé sé sa ki ka fe
movezté-a tousel. Si ou pa vlé pe sé moun-an ki
ni lotowité-a, ében, fé sa ki bon épi yo kay poté’'w
wespé.

4Moun-an ki an lotowité-a sé seévant-lan Bondyé
mété pou fe bon bay zot-la. Mé si ou ka fé movezté,
Sé pou ou pé, paski i ni pouvwa-a épi i kay sevi'y.
Moun sala sé sévant Bondyé ki ka pasé waj Bondyé
asou tout movezté.

5 Kon sa i néséseé pou obéyi sé sa ki ni lotowité-
a. Sé pa kon ou vlé chapé pinisyon tousél, mé pou
lapéti konsyans ou osi.

6 Epi sé pou menm wézon sala ou ni pou
péyé gouvedman-an lajan-an ou dwé’y-la, paski sé
moun-an ki an lotowité-a sé seévant Bondyé ki ka
sevi tout tan yo pou fe sé twavay sala.

7Bayo tout sa ki ka vini pou yo. Sisé taks ou dwé
gouvedman-an, péye’y, si sé lajan ladwenn, péyé’y
osi. Siou ni pou wespekté yo, poté yo wespé, si ou
ni pou onnoweé yo, ba yo lonne.

Ni Lanmityé, Tan-an Ka Apwoché

8 Sé pa pou ou dwé pyesonn anyen. Sel bagay ou
nipou dwé sé sa, ou ni pou nilanmityé pou yonn a

1ot, paski moun-an ki ni lanmityé pou pwochen’y-
lan ja fe tout sa lwa-a di'y pou fé.

9Sé konmandman sala, pa fé adilte, pa tjwé, pa
volé, pa anvi sa ki pa sa ou, épi tout sé 1éz0t-la, ka
di yon sél bagay, sa sé nilanmityé pou pwochen'w
menm kon ou ni lanmityé pou ko'w.

10Sinou nilanmityé sala nou pa kay fé pwochen
nou anyen ki pa bon. Si nou nilanmityé nou ka fe
tout sa lwa-a di pou fe.

11 Sé pa sa tousel. Zot sav tan-an ka apwoché
asounou. Ijalé pouzotlévé an sonmey-la zot yé-a,
paski jou salvasyon nou pli pwé apweézan pasé 1é-a
nou té aksepté Jézi Kwi-a.

12 Qswe ja pweske bout, épijou ja ka ouve. Annou
jété twavay nwese-a deye do nou épi abiyé ko nou
pou goumen an kleté-a.

13 Annou viv lavi nou pwop kon moun ki ka viv
an klété. Sé pa pou zot ka bwe wonm pou zot tou-
jou sou, ében antanmé tout sot kalité malpwopté.
Sé pa pou zot goumen ében jalou.

14 Pito sa kité abiman zot sé Jézi Kwi Senye-a, épi
pa bay lache-a pyes chans asou zot avan zot fe sa
lache-a vlé zot fe.

14

Sé Pa Pou Ou Jijé Fwé'w
1Sé pou ou aksepté fwe-a ki pa dje fo an lafwa-a
san ou chikannen épi’y konsené bagay i kwe ki bon
ében pa bon pou fe.
2 An moun pé kwe yo sa manjé népot bagay, mé
sa ki pa djé f0-a ka manjé 1édjim tousel.

3Moun-an ki ka manjé népot bagay-la pa sipozé
gadé sé 16z0t-la ki pa kon li-a akwedi yo sé zodi. Epi
menm mannye-a sa ki pa ka manjé népot bagay-la
pa sipozé pase jijman asou lot-la, paski Bondyé ja
aksepté’y osi.

4Ki sa ki fe’'w kwe ou sa pasé jijjman asou sevant
an 1ot moun? I sé met sévant-lan yonn ki sa di si
sévant-lan ka fé bon ében si i pa ka fé bon. Epi
sevant-lan kay fé bon, paskimetlikaywekiife bon.

5> Adan moun kwe kon sa yon jou pli meye pasé
an lot jou. Lézot ka kwe tout jou-a sé menm. Tout
moun kay ni pou fe lidé’y menm asou sa.

6 Moun-an ki kwe yon jou plimeye-a ka fe sa pou
bay Senye-alonneé, épi menm mannye-a 0si sé sa ki
ka manjé népot bagay-la ka manjé pou bay Senye-
a lonné paski i ka wimesyé Senye-a pou manjé-a.
Moun-an ki pa ka manjé népot bagay-la ka fé sa
pou bay Senyé-a lonne, épi i menm ka wimesyé
Bondyé osi.

7 Nou pyes pa ka viv bay ko nou tousel. Epi nou
pyés pa kay mo bay ko nou tousel.

8Lenou ka vivnou ka viv bay Senye-a, épilé nou
mo nou mo ba li osi. Kon sa menm si nou viv ében
nou mo, nou sé sa Senye-a.

9 Paski pou wézon sala Jézi Kwi mo épi i viwé viv
anko, kon sa i sé Senyeé sa ki ka viv kon sa ki ja mo.

10 Mé ou, pouki ou ka pasé jijman asou fwe'w
menm? Epi ou menm, pouki ou kwe ou sa twété
fwe’'w kon z0di? Nou tout kay doubout douvan
Bondyé an jou pou i sa jijé nou.

11 Mi kon sa i ékwi an 1évanijil-la,

“Mwen Senyeé-a ja déklawé,

menm kon mwen ka viv-la,
sé kon sa tout moun kay ajounou douvan mwen,
épi yo tout kay we akle mwen sé Bondyé.”
12 Kon sa nou tout kay ni pou wéponn tét nou
douvan Bondyeé.

Pa Fe Fwe’'w Tonbé
13 Kon sa doubout jijé yonn a lot. Pito, fe lidé'w
pou pa mété anyen an chimen yonn a 1ot ki kay fe
yo konyen zotey yo ében annékoz yo pou tonbé.

14 Mwen menm asiwé kon mwen manché an
Senye Jézi-a kon sa la pa ni anyen nou sa di ki pa

bon pou manjé. Mé si pyesonn konsidiwé an bagay
pa bon pou manjé, ében, i pa bon pou moun sala.

15 Si ou ka afekté fwe'w paski ou kontiné ka
manjé népot bagay, ében, sa ou ka fe-a ka moutwé
ou pa ni lanmityé pou fwé’'w. Sé pa pou ou Kkité
anyen ou ka manjé détwi lavi fwé’'w-la Jézi Kwi ja
mo bay-la.

16 Sé pa pou bay moun wézon pou wipwoché sé
bagay-la ou sav ki bon-an.

17Paski mannye Bondyé ka kondwi pa ni anyen
pou fé épi sa ou manjé ében bwe. Sa ki enpotan sé
mannye ou ka vivdweét épi Bondyé, mannyé ou ka
viv an lapé épi mannye ou ni djéwté an tje'w. Epi
se Lespwi Bondyé ki ka fé nou fé sé bagay sala.

18 Nonm-lan ki sévant Jézi-a ka plé Bondyé, épilot
moun kay dako épi saika fé-a

19Kon sa annou fé sa nou pé pou nou sa viv an
lape épi pou nou sa fe yonn a 10t vini fo an lafwa

20 Sé papou ou kwaze twavay Bondye poulapéti
manjé. Pou byen di'w, tout manjé bon pou manjé

mé si paski ou ka manjé seten bagay sa ka fé an 1ot
tonbé, ében, i pa bon.

211 bon si ou pa té kay manjé vyann, ében bwe
diven, anfen fe anyen ki té kay annékoz fwe'w

tonbé.
22 Anfen sa ou kwe konséné sé bagay sala sé

zafé’'w épi Bondyé tousel. An nonm kontan lé i sav
bagay-la i fé-a bon, épi i menm pa ka santi koupab
pou anyen i fe.

23 Mé nonm-lan lé i manjé seéten manjé-a pa fini
asiwé si sa i fé-a bon sé an nonm ki ja kondanné
ko’y, paski sé pa lafwa’y ki fe’y fe sa i fe-a. Anyen
ou fé ki pa ka dako épi lafwa'w sé péché.

15

Plé Lot Moun Epi Pa Plé KO'w

1 Nou ki ja fo an lafwa sipozé édé sé sa lafwa yo
p’0ko djé fo-a, épi sé pa pou nou plé ko nou menm.

2Nou chak sipozé fe bagay ki bon bay pwochen
nou, épi bagay ki kay ple’y osi. Mannye sala lafwa
pwochen-an kay vini fo.

3]Jik Jézi kipa té ple ko'y, mé kon i ékwi an 1évanjil-
la, “Moun ensilté zot, mé sa yo di-a, sé asou mwen
itonbé”

4 Epi sé bagay-la ki té ékwi an lévanjil avan-an té
ékwi pou enstwinou. Paskiika ankouwajé nou épi
moutwé nou mannye pou tjenbé fo kon sa nou pé
ni éspwa.

5Mwen ka mandé Bondyé, ki ka ankouwajé nou
épi ka moutwé nou mannye pou tjenbé o, pou fée
zOt ni menm Kkatjil paski zot ka swiv Jézi Kwi,

6kon sa zot tout ansanm épi yon sel vwa kay bay
Bondyé ki sé Papa Senyeé nou Jézi Kwi lonne.

7 Aksepté yonn a 1ot pou moun sa glowifyé
Bondyé. Fé’y menm kon Jézi ja aksepté zot-la.

8 Mwen vlé zot chonjé, Jézi Kwi vini an sévant sé
Jwif-la pou moutwé yo kon sa Bondyé toujou ka
tjenn pwonmet li. Sa vlé di, Bondyé fé menm sé
bagay-la ité di sé gwanpapa sé Jwif-la i té kay fe-a.

9 Fpi sa fé sé 16z0t nasyon-an glowifyé Bondyé
paskiini an chay konpasyon. Mi kon sa i ékwi an
l1évanjil-la,

“Mwen kay ba’wlonné anpami sé1ézot nasyon-an.
Mwen kay chanté ba'w.”

10 £pi anko lévanyjil-la di,

“Zot sé 1éz0t nasyon-an widjewté épi sé moun-an
Bondyé ja chwazi-a.”

11 Anko 1évanjil-la di,

“Bay Senye-alonneé, zot tout sé 1éz0t nasyon-an,

_anfen kité tout moun ba li lonne.”

12 Epi Izaya di anko an 1évanjil-la,
“An désandan Jesi kay vini.

Bondyé kay 1évé’y pou i sa kondwi sé 1ézot

nasyon-an,

épi yo kay mété éspwa yo an 1i.”
13 Bon, mwen ka pwédyé pou Bondyé, ki ka fée zot
ni espwa, bay zot an chay djéwté épi lapé paski zot
ka kwe an Jézi Kwi. Mannye sala Bondyé kay sevi
Lespwi’y pou fé espwa zot pwofité pli an pli.

Wézon-an POl Ekwi Otan Bwav-la
14Fwe ek sé mwen, mwen asiwé zot bon an chay,
épi zOt konnet sa zot té sipozé konnet, épi zot ni
abilité-a pou sa véti épi enstwi yonn a 1ot.

15 Adan an mannyé mwen té bwav an chay lé
mwen ékwi sé bagay sala pou fe zot chonjé-a. Sa
té posib paski Bondyé té ban mwen lagwas épi
pwivilaj-la

16 pou mwen té sa vini an sevant Jézi Kwi pou édé
sé lézot nasyon-an. Mwen ka fé twavay an pweét ka
fé kon mwen ka pwéché Bon Nouveél-la. Mannyée
sala sé 1ézot nasyon-an pé vini an sakwifis Bondyé
kay aksepté, yonn Lespwi Bondyé ja mété apa bay
Bondyé tousel.

17 Kon mwen manché an Jézi Kwi-a mwen ni
wézon pou mwen sa lévé né mwen pou lapéti
twavay-la mwen ka fe bay Bondyé-a.

18 Mwen pa kay westé palé asou anyen anko si
pa sa Jézi ja sevi mwen pou fe. Sé 1éz0t nasyon-an
ka obéyi Bondyé apweézan paski yo tann pawol-la
mwen pwéché-a épi yo weé twavay-la mwen fe-a.

19 Fpi sé Léspwi Bondyé ki ban mwen pouvwa-a
pou fe tout sé twavay miwak sala. Kon sa dépi an
Jérouzalem pou vini péyi Ilirikom mwen ja pwéché
Bon Nouvél Jézi Kwi-a toupatou.

20 Mwen té toujou ni anbisyon-an pou pwéché
Bon Nouvel-la konséné Jézi Kwi koté moun p’oko
té janmen tann avan. Mannye sala mwen pa kay
bati asou fondasyon an 1ot moun ja fe.

21 Kon i ékwi an 1évanijil-la,

“Koté ki nimoun pyésonn pa téjanmen diyo anyen
konséné Bondyé,
yo kay we,
épi koté ki ni moun ki pa janmen tann konséné
Bondyé,
yo kay konpwann.”

Pol Fe Plan Pou Alé Ronm

22 56 sa ki fe plizyé fwa mwen té vlé vini we zot,
mé mwen té nian jennman ki té ka anpéché mwen
vini.

23 Mé apwézan la pa ni pyes koté pou mwen
twavay an sé plas sala anko, épi kon i ja ni télman
lanné dépi mwen vlé vini we zot-la,

24 mwen ni éspwa mwen kay sa fé sa kon mwen
ni pou alé péyi Espany-lan. Mwen kay v1é zot édé
mwen pou mwen sa kontiné voyaj mwen osi. Sa
sé apwé mwen ja pasé an bon ti tan épi zot.

25M¢é apwézan mwen ni pou alé an vil Jérouzaléem
poumwen sa poté anlavibay séich Bondyeé-akika
westé la-a.

26 Paski sé 1égliz-la ki an péyi Masédonnya €épi
Akéya-a té byen kontan pou voyé an lavi bay
sé maléwé-a ki anpami sé ich Bondyé-a an vil
Jérouzalem-lan.

27 Yo té byen kontan pou fé sa, anfen yo té
dwé yo sa. Paski si sé 1éz0t nasyon-an jwenn an
bennédiksyon bay lespwi yo an lanmen sé Jwif-la,
ében, sé 1éz0t nasyon-an dwé sé Jwif-la an ti lavi
déviwé.

28 e mwen fini twavay sala épi mwen poté tout
lajan-an nou anmasé-a ba yo, mwen kay pati alé
péyi Espany mé mwen kay doubout pou we zot
asou chimen mwen.

29Le mwen vini we zot mwen sav mwen kay vini
épi tout beél bennédiksyon-an Jézi Kwi voyé bay zot-
la.

30 Fwe ek sé, mwen ka plédé épi zot an non
Jézi Kwi Senye-a épi pou lapéti lanmityé-a Léspwi

Bondyé ka bay-la pou z0t sa pwédyé byen weéd bay
Bondyé ban mwen.

31Pwédyé pou Bondyé pwézévé mwen anba lan-
men sé jan Joudiya-a ki pa ka kwe an Jézi Kwi. Epi
pweédyé osi kon sa sé ich Bondyé-a ki Jérouzalem-lan
kay aksépté ti lavi-a mwen poté pou sa édé yo-a.

32 Mannye sala mwen kay ni an tjé kontan 1é
mwen vini we zot, si Bondyé vlé. Pou pasé an tan
épi zot kay afwéchi tjé mwen an chay.

33Mwen ka pwédyé kon sa Bondyé-a ki ka fé nou
jwenn lapé-a kay épi zot tout. Ensiswatil.

16

Pol Voyé Bonjou Bay Légliz Ronm-lan
1 Mwen vlé zot sav mannye sésé nou Fébi ka fé
bon twavay kon an sévant 1égliz-la ki an vil Senkré-

a.

2 Mwen ka mandé zot pou wisivwe’y an non
Senyé-a menm kon ich Bondyé sipozé wisivwe
yonn a lot. Edé’y an népot bagay i bizwen moun
édé’y paski Fébija fe bon bay an chay moun épi ban
mwen Osl.

3 Di Priska épi Akwila bonjou ban mwen. Yo ka
twavay bay Jézi Kwi menm kon mwen.

4 Yo mété lavi yo an danjé pou lapéti mwen.
Mwen pa sa fini wimeésy€ yo pou sa épi sé pa mwen
tousel mé tout sé 1égliz-la ki anpami sé nasyon-an
ki pa Jwif-la ka wimeésyé yo osi.

> Di sé ich Bondyé-a ki ka asanblé an kay yo-a
bonjou osi. An bél bonjou bay Epennétos. I sé bon
jan mwen-an mwen kontan an chay-la épi sé 1i ki
pweémyé moun an pawes Echa ki kwe an Jézi Kwi.

6 Di Mari bonjou ban mwen i ja twavay byen
wed anpami zot.

7 Andronnikos épi Jounyas, di yo bonjou ban
mwen o0si. Yo sé Jwif menm kon mwen ki ja alé
lajol menm kon mwen. Yo sé moun se zapot-la ka
wespekté an chay épi yo té kweé an Jézi avan mwen
menm té vini kwe.

8 Di Anpliyatos bonjou ban mwen. I sé bon jan
mwen mwen kontan an chay kon nou manché an
Senye-a.

9 Di Obannos bonjou ban mwen. I ka twavay
ansanm épi nou bay Jézi Kwi, épi Stakis osi jan
mwen-an, di'y bonjou ban mwen.

10 Di Apeles bonjou ban mwen. I ja pasé an
difé pou lapéti Jézi Kwi. Di tout fanmi Aristobolos
bonjou ban mwen osi.

11 Epi Hérodiyonn Ki $é an Jwif menm kon mwen-
an, di'y bonjou ban mwen. Di tout fanmi Nasisos
ki ka kwe an Jézi Kwi bonjou ban mwen.

12 Tripenna épi Trifosa ki ka twavay bay Senye-
a, di yo bonjou ban mwen. Di bon jan mwen Peésis
bonjou ban mwen osi. I ja fé an chay twavay bay
Senye-a.

13 Mwen ka voyé bonjou bay Roufos ki sé an mét
an twavay-la i ka fé bay Senyé-a. Di manman’y
bonjou ban mwen osi, i toujou té ka twété mwen
kon gason’y menm.

14 Di Asinkritos, Flégon, Hemiz, Patrobas, Hémas
épi tout sé 1ézot fwe ek se-a ki épi yo-a bonjou.

15 Filgds épi Joulya, Neréyds épi sésé€’y-la,
Olimpas épi tout sé ich Bondyé-a ki épi yo-a, di
yo bonjou ban mwen.

16 Di yonn a 1ot bonjou adan mannye-a fwe épi
se sipozé fe-a. Tout sé légliz Jézi Kwi-a voyé di zot
bonjou.

POl Di Sé Fweé Ek Sé Ronm-lan Sa Pou Fé

17 Mwen ka plédé épi zot fwe ek sé pou véyé
byen sé sa ki ka mété divizyon-an épi ki ka fe’y
difisil pou zot maché asou bon chimen-an adan
an mannye ki kont sé 1ésisyon-an z0t ja jwenn-an.
Tjenn ko zo0t byen lwen sé moun sala.

18 paski moun ki kon sa pa ka obéyi Senye nou
Jézi Kwi mé sé bouden yo tousel yo ka obéyi épi yo
ka sévi lanng dou épi bel pawol pou kwennen sé
moun-an ki p’oko fo an lidé yo-a.

19 Kanmenm tout moun ja konnet mannye zot
ka obéyi Senye-a épi sé pa dé kontan mwen kontan
bay zot. Mé mwen kay vlé zot ni an chay lasajés an
sa ki bon épi mwen kay v1é zot inosan an movezté.

20 Fpi touswit Bondyé-a ki ka fé nou jwenn lapé-
a kay mété Satan anba pyé zot pou zot sa détwi'y.
Mwen ka mandé Jézi Kwi Senye nou pou bay zot
lagwas.

21 Timofi ki ka twavay bay Jézi Kwi menm kon
mwen-an voyé di zot bonjou. Louchos, Jason épi
Sosipate, ki Jwif menm kon mwen voyé di zot
bonjou osi.

22 Mwen Tetiy0s, ki ka ékwi let sala menm kon Pol
di mwen pou ékwi’y-la voyé bonjou bay zot an non
Senye-a.

23-24 Gayos, met kay-la koté mwen Pol ka westé-a
épi koté tout manm légliz-la ka jwenn ansanm-lan,
voyé di zot bonjou.

Erast0s, nonm-lan ki ni weskonsabilité pou lajan
vil-la, épi Kwatos fwe nou an Senye-a voyé di zot
bonjou osi.

Lapwiyeé Pol Kon I Fini

25 Bon, tout lonneé sé sa Bondyé paski i ka sevi
Bon Nouvel-lamwen ka pwéché konséné Jézi Kwi-a
pou fe zot fo an lafwa zot,

26 mé ékwiti sé pwofet-la ja annékoz lavéwité-
a pou soti dewo pou tout moun we, épi Bondyé-
a ki pa ka janmen mo-a ja konmandé nou pou
simen Bon Nouvel sala kon sa tout nasyon kay kwe
Bondyé épi obéyi'y.

27Bon, Bondyé-a ki ka sévi lasajés an tout bagay-
la, annou ba li lonné pou lapéti sa Jézi Kwi ja fe-a.
Ensiswatil.

